
                                                        Ներածություն 

Կրթությունը շարունակական գործընթաց է՝ իրեն հատուկ հաստատությամբ ու 

փոփոխություններով,պահանջներով ու վերափոխումներով։Մեր օրերում գիտելիքն արագ է 

հնանում, քան հասցվում է յուրացվել սովորողի կողմից, այդ պատճառով ստեղծագործ 

անհատի պատրաստման համար անհրաժեշտ են ուսուցման նոր մեթոդներ  և ձևեր, որն ի 

վիճակի կլինի անընդհատ զարգացալ և ինքնակատարելագործվել:Կրթության նպատակն է  

սովորողի անհատական գործունեության զարգացումը, մարդուն դաստիարակել այնպես, որ 

համապատասխանի ժամանակակից պահանջներին:Ըստ այդմ՝ ուսուցման կազմակերպումը 

պահանջում է այնպիսի մոտեցում,որ յուրաքանչյուր երեխա հնարավորություն ունենա 

զարգանալ և բացահայտվել որպես ստեղծագործ անհատ: Վերոնշյալ պայմանները 

բավարարելու համար հույժ կարևոր են ուսումնական գործունեության կազմակերպման 

գերժամանակակից հնարները, աշխատանքի նոր մեթոդներն ու հնարները։  

Ուսուցումը փոխներգործուն գործընթաց է  ուսուցչի  և աշակերտի միջև, ինչի արդյունքում 

տեղի է ունենում գիտելիքի, հմտությունների և կարողությունների փոխանցում ու յուրացում՝ 

նախատեսված ուսումնառության բովանդակությամբ։ Ուսուցանվող նյութի ընկալումը 

կարճաժամկետ փոխազդեցություն է դասավանդողի և աշակերտի միջև՝ ուղղված 

կոնկրետ  գիտելիքի,  հմտության և կարողության փոխանցմանն ու յուրացմանը։ 

Ուսուցումն արդյունավետ կազմակերպելու, կրթության բովանդակությունը մատուցելու և 

կրթության նպատակներն իրականացնելու համար անհրաժեշտ են որոշակի մեթոդներ, 

հնարներ  և  ձևեր: Մեթոդների ընտրությունը և կիրառությունն ինքնանպատակ լինել չի 

կարող: Այն կապված է բազմաթիվ խնդիրների և նպատակների հետ, որոնք իրական լուծում 

կարող են ստանալ միայն հատուկ պլանավորված և կազմակերպված ուսումնական 

գործընթացի միջոցով: Պայմանականորեն ուսուցման մեթոդներ այսօր երկու խումբ են 

կազմում` ավանդական և նոր ժամանակակից մեթոդներ: Ավանդական են համարվում 

բացատրական զննական այն մեթոդները, որոնց հիմքում ընկած է պատրաստի 

տեղեկատվության (գիտելիքի) պարզ փոխանցումը սովորողին և վերջինիս կողմից դրա պարզ 

վերարտադրումը: Ժամանակակից մեթոդների հիմքում ընկած է սովորողի ինքնուրույն 

ուսումնական գործունեությունը, գիտելիքի ձեռքբերման գործընթացում նրա անմիջական, 

ակտիվ մասնակցությունը: Ուսուցման ընթացքում ակտիվ միջավայր ապահովող մեթոդներն 

https://hy.wikipedia.org/wiki/%D5%88%D6%82%D5%BD%D5%B8%D6%82%D6%81%D5%AB%D5%B9
https://hy.wikipedia.org/wiki/%D4%B3%D5%AB%D5%BF%D5%A5%D5%AC%D5%AB%D6%84
https://hy.wikipedia.org/wiki/%D5%80%D5%B4%D5%BF%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%B3%D5%AB%D5%BF%D5%A5%D5%AC%D5%AB%D6%84
https://hy.wikipedia.org/wiki/%D5%80%D5%B4%D5%BF%D5%B8%D6%82%D5%A9%D5%B5%D5%B8%D6%82%D5%B6

ընդունաված է անվանել ինտերակտիվ կամ փոխներգործուն մեթոդներ: Փոխներգործուն 

մեթոդներով ուսուցումը հնարավորություն է տալիս դասապրոցեսի ընթացքում մասնակցելու 

ողջ դասարանին, ուսուցչի կողմից չի մատուցվում պատրաստի գիտելիքները,այլ 

հնարավորություն է տրվում աշակերտներին  ակտիվացնել իրենց գիտելիքները, 

հիշողությունը, ինչպես նաև պրակտիկ գործունեության ընթացքում ձեռքբերել նորանոր 

գիտելիքներ և հմտություններ: Ուսուցման ճանաչողական գործընթացը ակտիվացնելու 

համար կիրառվում են ուսուցման ավանդական մեթոդները` օգտագործելով այնպիսի 

հնարներ, ինչպիսիք են պրոբլեմային իրավիճակի ստեղծումը, հարցադրումը` ներառելով 

պրակտիկ վարժություններ, խնդիրներ: Իհարկե, այս մեթոդների կիրառումը ուղղված է 

առաջնային գիտելիքի ձեռք բերմանը, մտածողության զարգացմանը, հետաքրքրությունների, 

հմտությունների, կարողությունների ձևավորմանը, սակայն պետք է հաշվի առնել, որ այդ 

գործընթացը բավականին ժամանակ է պահանջում և այդ պատճառով անհնար է անցկացնել 

ողջ ուսուցումը միայն փոխներգործուն   մեթոդներով: Ուսուցչի մասնագիտական 

կարողությունների կարևոր մասն են կազմում բազմազան մեթոդների իմացությունը, դրանք 

կիրառելու համադրելու հմտությունը: Ուսուցչի մեթոդական ձեռնհասությունը ուսուցման 

գործընթացի  արդյունավետությունն ապահովող կարևոր ուղիներից  մեկն է: 

Ժամանակակից կրթության նպատակները փոփոխվել են, փոփոխվել են բարոյական 

դաստիարակության բնույթը, սակայն մի շարք ուսումնական չափանիշներ մնացել են նույնը: 

Սա նշանակում է, որ ավանդական ուսուցման տեխնոլոգիաները շարունակվում են կիրառվել 

կրթական համակարգում և պահպանում է իր գերակայությունը գիտելիքի հաղորդման 

գործում: 

Այսօր կիրառելի են բազմաթիվ մանկավարժական տեխնոլոգիաներ՝ ավանդական և 

նորարական, հատկանշական է նշել նաև այն, որ մենք հստակ չենք կարող ասել, որ պետք է 

հրաժարվել ավանդական հնարներից և օգտագործել միայն նորարական տեխնոլոգիաները, 

քանի որ ուսուցման հստակ և կարծրացած ձև գոյություն չունի: Ավանդական ուսուցում 

տերմինը նշանակում է ուսուցման կազմակերպում, որը 17-րդ դարի սկզբներին ձևակերպել է 

Յ. Ա. Կոմենսկին իր «Մեծ դիդակտիկա» գրքում: Ավանդական ուսուցման բովանդակությունը 

մեր երկրում զարգացել է հիմնականում խորհրդային ժամանակաշրջանի հանրակրթական 

դպրոցում:  

Հետազոտության նպատակն է՝ ուսումնասիրել և բացահայտել ուսուցման ավանդական և 

փոխներգործուն մեթոդների կիրառումը առարկայի շրջանակներում, որտեղից բխում են 

հետևյալ խնդիրները՝ 

1. Բացահայտել ժամանակակից հանրակրթական դպրոցներում կիրառվող մեթոդները: 

2. Ներկայացնել կիրառվող մեթոդների առավելությունները: 

3. Ներկայացնել ավանդական և փոխներգործուն մեթոդների կիրառման 

առանձնահատկությունները տվյալ առարկայի շրջանակներում: 

4. Վերլուծել և ներկայացնել ավանդական և փոխներգործուն մեթոդների կիրառման 

առանձնահատկությունները աճող սերնդի կրթության և դաստիարակման գործում: 

ԳԼՈՒԽ ԱՌԱՋԻՆ. ԺԱՄԱՆԱԿԱԿԻՑ ԿՐԹՈՒԹՅՈՒՆՆ ՈՒ ԴՐԱ ՊԱՀԱՆՋՆԵՐԸ 

1.1 Ուսուցման ավանդական մեթոդները և դրանց առավելությունները 

Վերջին տարիներին հաճախ են հակադրում ուսուցման ավանդական և ինտերակտիվ 

մեթոդները, ուսուցչակենտրոն և աշակերտակենտրոն մոտեցումները :Ընդ որում՝այդ 

հակադրումը կատարվում է այն համատեքստում, որ ինտերակտիվ և աշակերտակենտրոն 

մոտեցումները բացարձակապես լավն են, իսկ ավանդական և ուսուցչակենտրոն 

մոտեցումները՝վատը։ Այս մոտեցումը գիտականորեն հիմնավորված չէ։ Ինտերակտիվ 

մոտեցումներն անհրաժեշտ են աշակերտներին մոտիվացնելու, ուսուցումը հետաքրքիր ու 

մասնակցային դարձնելու համար։Բայց այդ ամենը չեն բացառում նաև ավանդական 

մոտեցումների օգտագործումը։Հարց ու պատասխանը, նյութը վերհիշելը, վարժանքները, 

ուսուցչի բացատրական խոսքը այսօր էլ կարևոր են ու անհրաժեշտ ուսուցման համար։Բացի 

այդ՝ինտերակտիվ ուսուցումն ունի որոշակի ռիսկեր, որոնք անտեսել չի կարելի։ 

Օրինակ՝խմբային աշխատանքների ժամանակ որոշ աշակերտներ «գլուխ են պահում»։ 

Արտաքուստ թվում է, թե երեխաներն ակտիվ են, բայց վերջում պարզվում է, որ մնացորդային 

գիտելիքների մակարդակը ցածր է։Հետևաբար՝նոր մանկավարժության մեջ չպետք է լինեն 

մեթոդների և հնարների հակադրում։ Բոլոր մեթոդներն ու հնարները ինչ-որ իրավիճակում 

կարողեն օգտակար լինել։Ուսուցման մեթոդները հաճախ ընկալվում են որպես դեղատոմս։ 

Երբեմն նշվում է, որ այս կամ այն մեթոդը կիրառելու դեպքում մենք կկարողանանք հասնել մեր 

նպատակին։ Բայց մանկավարժության մեջ ընդհանրացված լուծումներ չկան։ Յուրաքանչյուր 

դաս, յուրաքանչյուր դասարան տարբեր է ։ Մեկ դասարանում աշխատող մոտեցումը կարող է 

մի այլ դասարանում չաշխատել։  Հետևաբար՝ուսուցման մեթոդներն ու հնարները պետք է 

ընկալել որպես գործիքներ, որոնց կիրառման մասին որոշումը կայացնում է ուսուցիչը։ 

Ուսուցման մեթոդը բարդ և բազմակողմանի հասկացություն է: Առաջին հերթին դա 

պայմանավորված է հենց ուսուցման գործընթացի բարդությամբ: Վերջինս իր մեջ ներառում է 

3 կարևոր խնդիր՝ ինչ սովորեցնել /կրթության բովանդակություն/, ինչու, ինչի համար 

սովորեցնել /կրթության նպատակներ/ և ինչպես սովորեցնել /ուսուցման մեթոդիկա/: 

Հանդիսանալով ուսուցման գործընթացի միջուկը՝մեթոդը իրար է կապում 

ուսուցման՝նախապես պլանավորած նպատակը և վերջնարդյունքը: Այսպիսով, ուսուցման 

գործընթացում մեթոդը ունի կապող օղակի բարդ և առանձնահատուկ դեր: Անցնելով որոշակի 

փորձ դասընթացներին իմ կիրառած տվյալ մեթոդները բովանդակալից էին և արդյունավետ: 

Ուսուցիչների հմտության շնորհիվ այդ կիրառված մեթոդները մեծ տեղ են զբաղեցնում 

դասապրոցեսն էլ ավելի արդյունավետ դարձնելու: 

Ուսուցման մեթոդները հաճախ ընկալվում են որպես դեղատոմս։Երբեմն նշվում է, որ այս կամ 

այն մեթոդը կիրառելու դեպքում մենք կկարողանանք հասնել մեր նպատակին։ Բայց 

մանկավարժության մեջ ընդհանրացված լուծումներ չկան։ Յուրաքանչյուր դաս, յուրաքանչյուր 

դասարան տարբեր է։ Մեկ դասարանում աշխատող մոտեցումը կարող է մի այլ դասարանում 

չաշխատել։ Հետևաբար՝ ուսուցման մեթոդներն ու հնարները պետք է ընկալել որպես 

գործիքներ, որոնց կիրառման մասին որոշումը կայացնում է ուսուցիչը։ 

Ժամանակակից կրթության նպատակները փոքր-ինչ փոփոխվել են, փոխվել է բարոյական 

դաստիարակության բնույթը, սակայն մի շարք ուսումնականչափանիշներ մնացել են նույնը: 

Սա նշանակում է, որ  ավանդական ուսուցման տեխնոլոգիան շարունակվում է կիրառվել 

կրթական համակարգում և պահպանում է իր գերակայությունը գիտելիքների հաղորդման 

պարագայում:  

Այսօր կիրառելի են բազմաթիվ մանկավարժական տեխնոլոգիաներ՝ ավանդական և 

նորարական: Ավանդական ուսուցման բովանդակությունը մեր երկրում զարգացել է 

հիմնականում խորհրդային ժամանակաշրջանի հանրակրթական դպրոցներում: 

Նախ ներկայացնենք, թե ինչ է իրենից ներկայացնում ավանդական ուսուցումը: Ավանդական 

ուսուցման տեխնոլոիան հիմնված է բացատրական-ցուցադրական մեթոդի վրա: Ավանդական 

ուսուցման ժամանակ դասը բաժանվում է երկու հատվածի՝ հին նյութի հարցում և նոր նյութի 

հաղորդում: Այս գործընթացը կրկնվում է ամեն օր և սովորողը մի դասին հասցնում է առնվազն 

2-3 անգամ լսել նույն նյութը, չհաշվված, որ ինքն այդ նյութը լսել է նախորդ դասին, երբ 

դասավանդողը հաղորդում էր նոր նյութը: 

Ավանդական ուսուցման դեպքում խմբում հավաքվում են միևնույն տարիքի երեխաներ, որոնք 

ունեն տարբեր ինտելեկտուալ մակարդակ, խումբն աշխատում է ըստ ժամանակացույցի՝մեկ 

տարեկան պլանի և ծրագրի համաձայն:   Ավանդական մեթոդների նպատակն է սովորողին 

տեղեկացնել նոր գիտելիքների մասին և նրան փոխանցել համապատասխան 

տեղեկատվություն ցանկացած առարկայի վերաբերյալ: Նման մեթոդների հիմքում ընկած է 

ուսուցչի կողմից ճանաչողական, իսկ աշակերտի կողմից վերարտադրողական բնույթի 

գործունեությունը: Աշակերտը ծանոթանում է նախկինում անհայտ տեղեկատվությանը, իսկ 

ըմբռնման գործընթացում կիրառում է գործելաոճի ու բանականության նոր եղանակներ։ 

Այնուհետեւ, համապատասխան խնդիրները լուծելով, ձեռք բերած գիտելիքները կիրառում է 

գործնականում: 

Այժմ փորձենք անդրադառնալ ավանդական ուսուցման մեթոդներից մի քանիսին՝ 

Դիտարկում. դիտարկումը նկարագրողական հետազոտական մեթոդ է, որի նպատակն է 

նպատակաուղված և կազմակերպված կերպով ընկալել և գրանցել հետազոտվող օբյեկտի 

վարքը համապատասխան պայմաններում:  

Դիտարկան մեթոդի գլխավոր առանձնահատկություններից են համարվում՝ 

1.հետազոտվող օբյեկտի և հետազոտողի անմիջական կապը 

2. դիտարկողի էմոցիոնալ ներգրավվածությունը 

3. Դիտարկումը կրկնելու անհնարինությունը կամ շատ դժվար լինելը 

Զրույց. Զրույց ուսուցման մեթոդը կիրառվում է սովորողի մտավոր գործունեությունն 

ակտիվացնելու նպատակով։ Զրույցի ընթացքում սովորողը կրկնում և ամրապնդում է անցած 

նյութը, ձեռք բերում նոր գիտելիքներ։Ի հայտ են գալիս սովորողի անհատական 

առանձնահատկությունները, մշակվում են տրամաբանորեն մտածելու, փաստերի և 

երևույթների միջև նոր կապեր հաստատելու, ուշադիր լսելու, վիճելի հարցերին 

քննադատաբար մոտենալու և կոլեկտիվ ձևով լուծելու կարողությունները։Զրույցը չի 

ընթանում խստորեն մշակված պլանով, կիրառվում է ուսումնական պրոցեսում այլ մեթոդների 

հետ զուգակցված։ Զրույցը բարոյական դաստիարակության մեթոդներից է: 

Ավանդական ուսուցման տեխնոլոգիայի հիմնական բացասական հատկանիշներն են 

 կրթել սովորողներին պատրաստի նյութի մատուցման միջոցով, պատրաստի            

 գիտելիքների հաղորդում, 

 ուսուցման գործընթացի երեք հիմնական գործառույթներն են՝  հաղորդում,               

վերահսկում և գնահատում, 

 հաշվի չի առնվում սովորողի մտավոր ունակությունների փոփոխությունները, մեխ

անիկական հիշողություն: 

https://hy.wikipedia.org/wiki/%D4%B3%D5%AB%D5%BF%D5%A5%D5%AC%D5%AB%D6%84
https://hy.wikipedia.org/wiki/%D5%84%D5%A5%D5%A9%D5%B8%D5%A4

Ավանդական ուսուցման նպատակը հիմականում գիտելիքների հաղորդումն է, մասամբ էլ

 հմտությունների ձևավորումը: Այս տեխնոլոգիայի կիրառման դեպքում անտեսվում է կրթութ

յան ժամանակակից պահանջը՝ ապահովել անհատի համակողմանի և ներդաշնակ զարգացու

մը: Այս տեխնոլոգիան կիրառելիս հաշվի չի առնվում սովորողի անհատական ունակությունն

երը, հետին պլան են մղվում ստեղծագործական ունակությունները: Ավանդական տեխնոլոգի

ան հիմնականում կիրառում է ավտորիտար մանկավարժության պահանջները: Ուսուցման   

գործընթացում ավտորիտարիզմը կարգավորում է սովորողների ուսումնական գործընթացը, 

ինչպես նաև հնարավորություն է տալիս վերահսկելի դարձնել այդ գործընթացը: 

Ինպես ցանկացած տեխնոլոգիա, ավանդական ուսուցումը ևս ունի դրական կողմեր. 

 Համակրգված ուսուցում 

 Կազմակերպական պարզություն, 

  Զանգվածային կրթության նվազագույն ռեսուրսների օգտագործում, 

 Վերարտադրման զարգացում 

 Բանավոր ներկայացում 

Պետք չէ հրաժարվել ավանդական ուսուցումից, պարզապես պետք է աննկատելիորեն և ճիշտ

 համադրել նորարական մյուս տեխնոլոգիաների հետ և ուսուցման արդյունքը կլինի դրական:

 Այդ իսկ պատճառով առաջարկում ենք ուսումնասիրել մյուս տեխնոլոգիաները ևս՝ կրթությա

ն որակը բարձրացնելու նպատակով: 

1.2 Ուսուցման փոխներգործուն մեթոդները և դրանց առավելությունները 

<<Ի՞նչ, ինչո՞ւ և ինչպե՞ս>> յուրաքանչյուր ուսուցիչ դասարան մտնելուց առաջ հավանաբար 

ինքն իրեն տալիս է այս հարցերը, որն է կրթության նպատակը և ինչ պետք է նա սովորեցնի 

աշակերտին: 

Ուսուցման մեթոդը մանկավարժական գրականության մեջ բազմաթիվ, երբեմն իրարամերժ 

բնութագրումներ կարող է ունենալ, իբրև՝ 

 Ուսուցիչ դեպի աշակերտ գնացող մտքի ճանապարհը 

 Սովորողների ճանաչողական գործունեության կազմակերպման հիմքում ընկած 

տրամաբանական կատեգորիա 

 Մանկավարժի և սովորողի՝ ուսուցման նպատակներին ուղղված և որոշակիորեն 

կարգավորված գործունեություն: 

 Ուսուցչի և աշակերտի համագործակցուէյան եղանակ: 

Գոյություն ունեն ուսուցման մեթոդների դասակարգման բազմաթիվ տարբերակներ, որոնց 

հիմքում դրվում են հետևյալ հատկանիշները, 

 Ճանաչողական աղբյուրները(ուսուցման խոսքային, դիտողական, գործնական 

մեթոդներ) 

 Տրամաբանական սկզբունքներ (ուսուցման վերլուծական-համադրական, ինդուկտիվ-

դեդուկտիվ մեթոդներ) 

 Ուսուցման տիպը (ուսուցման բացատրական-մեկնաբանական,պրոբլեմային-

զարգացնող մեթոդներ) 

 Դիդակտիկ նպատակները և գործառույթները (խթանման, կազմակերպման և 

վերահսկաման մեթոդներ) 

 Ուսուցչի գործունեության տեսակը (շարադրման, ինքնուրույն ուսումնական 

գործունեության կազմակերպման մեթոդներ) և այլն: 

Բազմաթիվ հիմնական մեթոդական նորարարություններ այսօր կապվում են ուսուցման 

ինտերակտիվ մեթոդների կիրառման հետ: Ինտերակտիվ նշանակում է փոխանցել կամ 

զրույցի, երկխոսության մեջ գտնվել ինչ-որ մեկի հետ:Այն ուսուցողական տեխնոլոգիա է՝ 

հիմնված խմբի անդամների փոխազդեցության և ուսումնառության խնդիրների լուծման, 

սովորողի ազատության հետ: Չկան ինտերակտիվ մեթոդների արդյունավետ կիրառման 

բանաձևեր: Ցանկացած դասարան, դասապրոցես եզակի է, անկրկնելի: Ուսուցչի խնդիրն է 

ընդհանուր սահմանված մեթոդը հարմարեցնել եզակի իրավիճակին: 

Մեթոդների կիրառման դեպքում կարող են առաջանալ դժվարություններ, մասնավորապես՝ 

ժամանակային առումով: Այդ դեպքում կարելի է կիրառել ոչ թե մեթոդն ամբողջությամբ, այ 

դրա առանձին տարրեր կամ հարմարեցնել դասացուցակը՝ կազմելով կրկնակի ժամեր Կարելի 

է նաև մեթոդներն օգտագործել արտադասարանական և նախասիրական պարապմունքների 

ընթացքում կամ կազմակերպել բաց դասեր, նկատի ունենալով նաև որ շատ մեթոդներ լուրջ 

նախապատրաստական աշխատանք են պահանջում: 

ՈՒսուցման պրոցեսում տարբերում են դասավանդման պասիվ, ակտիվ և ինտերակտիվ 

մեթոդներ: 

Պասիվ մեթոդը իրենից ներկայացնում է ուսուցիչ - աշակերտ կապը: Այս դեպքում ուսուցիչը 

հիմնական գործող անձն է, որը ղեկավարում է դասընթացը, իսկ աշակերտները պասիվ 

լսողներ են: Ուսուցիչ-աշակերտ կապը իրականացվում է հարցումների, թեստերի, 

ստուգողական աշխատանքների միջոցով: Այս մեթոդը քիչ էֆեկտիվ է: Դրա առավելությունը 

միայն սահմանափակ ժամանակում նյութի մեծ ծավալի մատուցումն է:  

Ակտիվ մեթոդները հիմնված են ուսուցիչ-աշակերտ համագործակցության վրա, այսինքն ՝ 

ուսուցիչը և աշակերտը հավասարապես մասնակցում են ուսումնական պրոցեսին: 

Աշակերտները պասիվ լսողներ չեն, այլ ակտիվ մասնակիցներ: Ակտիվ մեթոդների նպատակն 

է ՝ բոլոր պրոցեսների  (խոսք, հիշողություն, երևակայություն) օգտագործումը գիտելիքների, 

հմտությունների յուրացման համար: Աշակերտը գիտելիք է ստանում տարբեր աղբյուրներ 

իցինֆորմացիայի վերլուծման արդյունքում: Ակտիվ ուսուցման մեթոդները սովորելու, 

ճանաչողական 3 գործունեություն ծավալելու ուղիներն են, ինչի համար աշակերտները պետք 

է մտածեն, ստեղծագործեն:  

Ինտերակտիվ մեթոդը կարելի է համարել ակտիվ մեթոդների առավել ժամանակակից ձև: Այս 

հասկացությունը ծագել է անգլերեն «interact», «inter-փոխադարձ», «act-գործել» բառերից: 

Ինտերակտիվ ուսուցումը երկխոսությամբ ուսուցումն է, որի ընթացքում աշակերտները 

համագործակցում են ոչ միայն ուսուցչի, այլև միմյանց հետ: 

Ինտերակտիվ ուսուցման ժամանակ ուսուցիչը նոր գիտելիքներ փնտրելու իր 

հանձնարարություններով մասնակիցներին ուղղորդում է անկախ հետազոտությունների 

կատարմանը: Ուսուցչի ֆունկցիաներն են՝ 

 Բացատրել սպասվելիք աշխատանքի նպատակը: Դասի սկզբում հայտարարել թեման և 

քննարկվող հարցերը: 

 Բաժանել աշակերտներին խմբերի և տալ հանձնարարություններ  

 Չթողնել առանց ուշադրության սխալ մեկնաբանությունները, սակայն միևնույն 

ժամանակ միանգամից չտալ ճիշտ պատասխանը:  

 Հետևել, որ քննարկվի միտքը, կարծիքը: 

 Օգնել աշակերտներին գալ ընդհանուր եզրահանգման և դասի վերջում անել 

եզրակացություններ, որոնք ունեն պրակտիկ և ընդհանուր  նշանակություն: 

Ուսուցչի ֆունկցիան աշակերտի ինքնուրույն աշխատանքի կազմակերպումն է : Հայտնի է, որ 

նոր բան սովորելիս մարդը թույլ է տալիս սխալներ, ուսուցչի խնդիրն այն է, որ աշակերտը 

ուսումնական պրոցեսում կատարված սխալները ուսումնասիրի, վերլուծի և հետագայում 

թույլ չտա: 

Խոսքային միջավայրի կազմակերպման ձևերն ու մեթոդները տարբեր են: Մայրենիի դասերի 

ժամանակ առավել նպատակահարմար է կիրառել խաղային-փոխներգործուն մեթոդը՝ 

առաջնային դարձնելով խաղային գործունեությունը1: Երեխաներին հետաքրքիր են խաղ-

մրցույթները, դերային խաղերը, հաճույքով նմանակում են խոսքային նմուշները, կրկնում են 

հնչերանգը, որով ուսուցիչն արտասանում է դրանք, սիրում են մասնակցել խմբային 

աշխատանքին:Ուսուցիչը յուրաքանչյուր դասը պետք է դարձնի հետաքրքիր, գրավիչ, 

որպեսզի զարգացնի ճանաչողական հետաքրքրությունը, սովորողներին դրդի գործուն 

մասնակցության: 

Կարևոր տեղ է զբաղեցնում նախագծային գործունեությունը: Նախագծերի մեթոդը թույլ է 

տալիս զարգացնել սովորողների հաղորդակցման իրազեկությունը: Նախագծի հիմքում ընկած 

է ինչ-որ խնդիր, այն լուծելու համար պահանջվում է ոչ միյայն լեզվի իմացություն, այլև 

տարբեր առարկայական գիտելիքների տիրապետում, որոնք անհրաժեշտ ու բավարար են 

                                                             
1Դավիթ Գասպարյան Հայոց լեզու և գրականություն գիտամեթոդական հանդես 2016թ 1 (108) էջ 19 

տվյալ աշխատանքի կատարման համար: Նախագծային աշխատանքով ձևավորվում, 

կատարելագործվում և զարգանում է լսելու, գրելու և կարդալու հմտությունները:  

Փոխներգործուն ուսուցման այլ ձևերից է բանավեճի մեթոդը, որ ենթադրում է որոշակի 

հիմնահարցերի վերաբերյալ հայացքների, կարծիքների փոխանակում քննարկում: Բանավեճի 

մեթոդն իրականացնում է  ուսուցման գործընթացի բոլոր գործառույթները: Այս մեթոդն 

օգտագործվում է այն ժամանակ, երբ նպատակ է դրվում ձևավորել նոր գիտելիքներ2: 

 

 

 

 

 

 

 

 

 

 

 

 

 

 

                                                             
2Դավիթ Գասպարյան Հայոց լեզու և գրականություն գիտամեթոդական հանդես 2016թ 1 (108) էջ 22 

Գլուխ 2։ Հետազոտություն 

2.1 Հետազոտության կազմակերպումը և մեթոդները 

Մանկավարժական պրակտիկայի մեթոդական բազմազանությունը, մանկավարժական 

տեսության հայեցակարգային ու տերմինաբանական գերհագեցվածությունը ստեղծում են 

մասնագիտական կողմնորոշման բավականին լուրջ դժվարություններ:3Ինտերակտիվ 

մեթոդները որոշակի խառնաշփոթ են ստեղծում, ինչպես արդեն նշել էինք  , այս մեթոդների 

անվանման հիմքը անգլերեն interaction՝ փոխազդեցություն բառն է: Սկզբնական շրջանում 

այսպես էր անվանվում ուսումնական պարապմունքների մի որոշակի  տարբերակ, որն 

աշակերտներին միմյանց հետ հաղորդակցվելու, ուսումնասիրվող հարցը համատեղ 

քննարկելու, բանավիճային իրադրություններում ակտիվ մասնակցելու և տվյալ հարցի 

վերաբերյալ սեփական պատկերացումները ձևավորելու բարենպաստ հնարավորություններ 

էր տալիս: Հետագայում ավելի տարածվեց «ինտերակտիվ մեթոդներ» բառակապակցությունը, 

որը ներառում էր վերոհիշյալ հնարավորություններով դրսևորվող ուսումնական 

պարապմունքների կազմակերպման մի շարք համանման տարբերակներ: Իհարկե, 

ցանկացած սոցիալական գործընթաց մարդկանց փոխազդեցություն է: Մասնավորապես ՝ 

ուսուցումը նպատակաուղղված և հատուկ կերպով կազմակերպված փոխազդեցություն է: 

Սակայն ուսուցման գործընթացի բնույթը պայմանավորվում է այդ փոխազդեցության 

կառուցվածքով, ձևերով ու բովանդակությամբ: Օրինակ՝դաս-դասարանային համակարգի 

ուսուցման գործընթացի կառուցվածքային հիմքում դրված է փոխազդեցության ուսուցիչ 

աշակերտական խումբ ձևը: Սա է պատճառը, որ ուսումնական պարապմունքները 

կազմակերպվում են ընդհանուր ճակատով, այսինքն՝աշխատանքի յուրաքանչյուր պահին 

բոլոր աշակերտները զբաղված են միևնույն խնդրով, աշխատում են միևնույն ձևով, տվյալ 

խնդրի կատարման համար բոլորին հատկացվում է միևնույն ժամաքանակը: Նման տեսակի 

ուսումնական պարապմունքները մենք անվանում ենք խմբային: Խմբային պարապմունքների 

բավական լուրջ պրոբլեմներից մեկ այն է, որ ուսումնական խմբի անդամների մեծ մասը 

պասիվ լսողի դերում է հայտնվում: Սրա հաղթահարման ուղիներից մեկն աշակերտների միջև 

                                                             

3Ալեխին Ա. Ընդհանուր ուսուցման մեթոդները դպրոցում 1983 էջ 117 

արդյունավետ փոխազդեցության կազմակերպումն է, ինչն էլ հենց հանդիսանում է 

ինտերակտիվ մեթոդի հիմնական գաղափարը: Կուզենայինք նշել նաև այն, որ խմբային 

ուսուցման պայմաններում աշակերտների միջև փոխազդեցություն կազմակերպելու 

հնարավորությունները սահմանափակ են: Այստեղ հիմնականում օգտագործվում են 

ենթախմբային կամ համախմբային քննարկումների տարբեր հնարքներ ու մեթոդներ, որոնք 

բավական արդյունավետ են կարծիքների ձևավորման, փոխանակման, ընդհանուր 

մոտեցումների մշակման համար: 

«Ուսուցման ավանդական և փոխներգործուն մեթոդների կիրառումը առարկայի 

շրջանակներում» թեմայով կատարել եմ հետազոտական աշխատանք: Հետազոտությունը 

կատարել եմ Կապանի թիվ 6 հիմնական դպրոցում: Հետազոտական աշխատանքը 

կատարելիս օգտվել եմ զրույցի, դիտարկման, վերլուծական-համադրական մեթոդներից: 

Հետազոտությունն անցկացվել է երկու փուլով. Առաջին փուլում  կիրառել եմ  զրույցի և 

դիտարկման մեթոդները: Հետազոտությունն անցկացվել է Կապանի թիվ 6 հիմնական դպրոցի 

5-րդ դասարաններում,իսկ հարցում կատարվել է դպրոցի՝ զուգահեռ դասարաններում 

պարապող ուսուցիչների հետ: Հարցումն իրենից ներկայացնում էր հասկանալ, թե արդի 

հանրակրթական դպրոցներում որ մեթոդների կիրառումն է բերում ցանկալի արդյունքի՝ 

ավանդական, թե փոխներգործուն։ 

5-րդ դասարաններում <<Առակս ինչ կցուցանե>> բաժինը ուսումնասիրելիս  <<ա>>  

դասարանում կիրառել եմ ավանդական մեթոդները, իսկ <<բ>> դասարանում՝փոխներգործուն։ 

Մասնավերապես՝ <<Մարգարիտն ու փրփուրը>> թեմայի ուսուցման ժամանակ <<ա>>  

դասարանում կիրառել եմ ուսուցչակենտրոն ուսուցում․կատարվել է տեքստի ընթերցում 

,մեկնաբանություն և գաղափարի արտահայտում ուսուցչի կողմից ,սովորղները պասիվ 

վերարտադրողներ էին և ավելի շատ վերարտադրում էին ուսուցչի մեկնաբանությունը,իսկ 

<<բ>>  դասարանում կիրառել եմ  <<Շրջված դասարան>> , <<Շրջագայություն 

պատկերասրահում>>,<<Պրիզմա>>,  <<Վենի դիագրամ>>,              <<Հետախույզ>> 

մեթոդները։Մեթոդները արդյունավետ էին,պահանջվում էր կարճ, համառոտ բառերի, 

հատկանիշների,ցուցանիշների,արժեքների թվարկումներ։ Խմբային քննարկումների նման 

ձևով կազմակերպումն ապահովում էր ակտիվություն, աշխուժություն,ֆիզիկական 

շարժունակություն, թարմություն և հետաքրքրություն։ 

Հետազոտության երկրորդ փուլում հարցում է կատարվել ուսուցիչների հետ, օգտագործել ենք 

վերլուծական և համադրական մեթոդը՝ հետազոտության արդյունքների վերլուծության և 

սխեմատիկ ներկայացման համար:  

2.2 Հետազոտության արդյունքների վերլուծություն 

Դասավանդման մեթոդը ներառում է ուսուցիչների կողմից օգտագործվող սկզբունքները և 

մեթոդները՝ խթանելու աշակերտների ուսուցման գործընթացը։ Այս ռազմավարությունները 

կախված են մասամբ թեմայի բովանդակությունից և մասամբ՝ սովորողի բնույթից։ Որպեսզի 

տվյալ մեթոդը լինի համապատասխան և արդյունավետ՝ այն պետք է առնչվի սովորողի 

առանձնահատկությունների և ուսուցման նյութի հետ։Մեթոդների ընտրության առաջարկները 

բազմաթիվ են և դրանց ընտրությունը կատարելիս ոչ միայն պետք է հաշվի առնել առարկայի 

բնույթը, այլ նաև թե ինչպես են սովորում աշակերտները: Այսօրվա դպրոցի նորարարական 

միտումներից մեկն այն է, որ այն խրախուսում է ստեղծագործ միտքը։Հայտնի փաստ է, որ 

մարդկային առաջընթացը գալիս է պատճառաբանվածությունից։ Այս 

պատճառաբանվածությունը և յուրօրինակ միտքը ընդլայնում են ստեղծագործ 

միտքը։Ուսուցման մոտեցումները կարող են լայնորեն դասակարգվել ուսուցչակենտրոն 

մոդելների մեջ։Ուսուցման ուսուցչակենտրոն մոտեցման մեջ ուսուցիչները գլխավոր դերում 

են։Ուսուցիչների հիմնական դերը ՝ իրենց գիտելիքներն ու տեղեկատվությունը 

աշակերտներին փոխանցելն է։ Այս մոդելի մեջ ուսուցումը և գնահատումը դիտվում են որպես 

երկու առանձին մասեր։Ուսանողների ուսուցումը գնահատվում է օբյեկտիվորեն գնահատված 

թեստերի և գնահատականների միջոցով։ 

Այժմ ներկայացնենք իմ կատարած հետազոտության արդյունքները․ կրթական համակարգում 

դասավանդող ուսուցիչները ո՞ր մեթոդին են առավելություն տալիս։ (Տես հավելված 1) 

Հարցվող ուսուցիչների 64%-ի համար դասավանդման ընթացքում ցանկալի արդյունքի 

հասնելու հմար նպատակահարմար են գտնում օգտագործել ուսուցման և՛ ավանդական, և՛ 

փոխներգործուն (ինտերակտիվ) մեթոդները, 11 %-ի համար ավանդական մեթոդները,  իսկ     

25%-ի համար փոխներգործուն (ինտերակտիվ) մեթոդները: 

Եզրակացություն 

Ուսումնական գործընթացի հաջող իրականացման համար դասավանդողին անհրաժեշտ է 

տարբեր մեթոդների իմացություն: Բացի մեթոդների իմացությունից, չափազանց կարևոր է 

ուսուցման գործընթացում մեթոդների ճիշտ ընտրության և կիրառության կարողությունը: 

Մեթոդների ընտրության և կիրառության կարողությունն իր հերթին 

պայմանավորված է մի շարք գործոններով՝ 

 Սովորողը պետք է հստակ իմանա ՝ ինչ է անում և ինչու, 

 Սովորողը պետք է մշտապես տեղյակ լինի` ինչ է իրենից ակնկալվում, 

 Սովորողը պետք է վստահ լինի, որ դասավանդողը աջակցելու և 

օգնելու է, 

 Դասավանդողը պետք է կարողանա համադրել բազմազան մեթոդներ նույնքան 

բազմազան  արդյունքների  հետ: 

Հետևաբար  ուսուցչի      մասնագիտական կարողությունների կարևոր մասն են                 

կազմում բազմազան   մեթոդների իմացությունը, 

դրանք կիրառելու, համադրելու հմտությունը: 

Հավելված 1 

          Գծապատկեր 1    

 
Ավանդականևփոխներգործուն Փոխներգործուն Ավանդական


